
Annotatsiya. Ushbu tezisda Qoraqalpog‘iston Respublikasida kichik tadbirkorlik subyektlarining eksport salohiyatini 
oshirishda raqamli transformatsiyaning roli tahlil qilingan. Tadqiqotda kichik biznesning tashqi bozorlarga chiqishida 
raqamli adaptatsiya jarayonlari, axborot-kommunikatsiya texnologiyalari va zamonaviy marketing platformalaridan 
foydalanish darajasi o‘rganilgan. Shuningdek, eksport faoliyatidagi tarkibiy o‘zgarishlar, subyektlar dinamikasidagi 
beqarorlik va hududiy tafovutlar tahlil qilingan. Raqamli texnologiyalarni joriy etish va investitsiyalarni jalb qilishning kichik 
biznes eksport salohiyatini oshirishdagi ahamiyati yoritilgan.

Kalit so‘zlar: raqamli transformatsiya, kichik tadbirkorlik, eksport salohiyati, axborot-kommunikatsiya texnologiyalari 
(AKT), raqamli adaptatsiya, elektron savdo, hududiy tafovut, Qoraqalpog‘iston Respublikasi.
Abstract. This thesis analyzes the role of digital transformation in enhancing the export potential of small business 
entities in the Republic of Karakalpakstan. The study focuses on digital adaptation processes, the use of information and 
communication technologies, and modern marketing platforms in accessing foreign markets. It also examines structural 
changes in export activities, instability in the dynamics of business entities, and regional disparities. The importance of 
implementing digital technologies and attracting investment to strengthen the export potential of small businesses is 
highlighted.

Keywords: digital transformation, small entrepreneurship, export potential, information and communication technologies 
(ICT), digital adaptation, e-commerce, regional disparities, Republic of Karakalpakstan.
Аннотация. В данном тезисе проанализирована роль цифровой трансформации в повышении экспортного 
потенциала субъектов малого предпринимательства Республики Каракалпакстан. Рассматриваются процессы 
цифровой адаптации, использование информационно-коммуникационных технологий и современных 
маркетинговых платформ при выходе на внешние рынки. Также изучены структурные изменения в экспортной 
деятельности, нестабильность динамики субъектов и региональные диспропорции. Подчёркнута значимость 
внедрения цифровых технологий и привлечения инвестиций для повышения экспортного потенциала малого 
бизнеса.

Ключевые слова: цифровая трансформация, малое предпринимательство, экспортный потенциал, 
информационно-коммуникационные технологии (ИКТ), цифровая адаптация, электронная коммерция, 
региональные диспропорции, Республика Каракалпакстан.

K I R I S H
Bugungi kunda jahon iqtisodiyotida raqamli transformatsiya jarayonlarining jadallashuvi kichik tadbirkorlik 

subyektlari faoliyatiga sezilarli ta’sir ko‘rsatmoqda. Ayniqsa, axborot-kommunikatsiya texnologiyalari va elektron 
savdo platformalarining rivojlanishi kichik biznes uchun tashqi bozorlarga chiqish imkoniyatlarini kengaytirmoqda. 
Shu bilan birga, raqamli infratuzilma va zamonaviy marketing vositalaridan samarali foydalanish darajasi 
eksport faoliyatining barqarorligi va samaradorligini belgilovchi muhim omillardan biri hisoblanadi.

O‘zbekiston iqtisodiyotini raqamlashtirish sharoitida hududlar kesimida, xususan, Qoraqalpog‘iston 
Respublikasida kichik tadbirkorlik subyektlarining eksport salohiyatini oshirish dolzarb masalalardan biri bo‘lib 
qolmoqda. Mazkur tezisda kichik biznes subyektlarining tashqi bozorlarga chiqish darajasi, ularning raqamli 

adaptatsiyasi, hududiy va tarkibiy xususiyatlari tahlil qilinadi hamda mavjud muammolarni bartaraf etish 
yo‘nalishlari yoritiladi.

Kichik tadbirkorlik subyektlarining tashqi bozorlarga chiqish darajasi ularning raqamli adaptatsiyasi va 
zamonaviy marketing platformalaridan foydalanish ko‘nikmalari bilan bevosita bog‘liq (1-rasm).

1-rasm. Kichik tadbirkorlik subyektlarining eksport faoliyati va raqamli adaptatsiyasi (Qoraqalpog‘iston 
Respublikasi, 2023–2025)1

Eksport faoliyatining umumiy holati: Qoraqalpog‘iston Respublikasida eksport hajmi 2023-yildagi 326,4 
mln AQSh dollaridan 2025-yilda 435,1 mln AQSh dollarigacha oshgan [1]. Hududiy korxonalarning, asosan 
kichik biznes subyektlarining, jami eksportdagi ulushi barqaror saqlanib, 2025-yilda 80,4 foizni (287,4 mln 
AQSh dollari) tashkil etgan [2].

Subyektlar dinamikasi va “churn” (faoliyatni to‘xtatish) koeffitsiyenti: Eksport operatsiyalarini amalga 
oshirgan korxonalar soni 2024-yildagi 192 tadan 2025-yilda 212 taga yetib, 10,4 foizga o‘sgan [3]. Biroq, tahlillar 
shuni ko‘rsatadiki, 2024-yilda eksport qilgan 76 ta korxona 2025-yilda ushbu faoliyatni to‘xtatgan [4]. Shu bilan 
birga, 2025-yilda 96 ta yangi subyekt eksport bozoriga kirib kelgan [4]. Bu holat kichik biznes subyektlarida 
raqamli savdo tizimlari va elektron logistika imkoniyatlaridan foydalanishda barqarorlikni yanada kuchaytirish 
zarurligini ko‘rsatadi.

Hududlar kesimidagi tahlil: Eksport hajmining hududiy taqsimotida Nukus shahri (217,7 mln AQSh dollari), 
Qo‘ng‘irot tumani (37,3 mln AQSh dollari) va Mo‘ynoq tumani (22,8 mln AQSh dollari) yetakchilik qilmoqda 
[1]. Taxtako‘pir tumanida esa eksport hajmi 2024-yildagi 1,9 mln AQSh dollaridan 2025-yilda 20,7 mln AQSh 
dollarigacha, ya’ni 10 baravardan ortiq o‘sgan. Bu esa hududda kichik biznesning raqamli va savdo adaptatsiyasi 
jadallashganini anglatadi [1].

Investitsiyalar va raqamlashtirish bog‘liqligi: 2025-yilda to‘g‘ridan-to‘g‘ri xorijiy investitsiyalar hajmi 9 879,1 
mlrd so‘mga yetib, 2024-yilga nisbatan 4,4 baravardan ko‘proq oshgan [5]. Ushbu investitsiyalarning sezilarli 
qismi kichik biznesda raqamli texnologiyalarni joriy etish va eksportga yo‘naltirilgan quvvatlarni modernizatsiya 
qilishga xizmat qilmoqda.

X U L O S A  V A  T A K L I F L A R
Kichik biznes eksportida raqamli transformatsiya jarayonlari korxonalar sonining ortishiga xizmat 

qilayotgan bo‘lsa-da, eksport qiluvchi subyektlar tarkibining tez-tez almashib turishi ushbu sohada barqarorlikni 
yanada mustahkamlash zarurligini ko‘rsatadi. Bu esa kichik biznes subyektlarini raqamli savdo platformalari 
(e-commerce) bilan kengroq integratsiya qilish, xalqaro bozorlarda raqamli monitoring tizimlarini rivojlantirish 
va eksport faoliyatini qo‘llab-quvvatlash mexanizmlarini takomillashtirishni talab etadi.

1	 Muallif tomonidan Qoraqalpog‘iston Respublikasi Bojxona boshqarmasi ma’lumotlari va O‘zbekiston Respublikasi Prezidenti huzu-
ridagi Statistika agentligining Qoraqalpog‘iston Respublikasi boshqarmasi hisobati asosida tayyorlandi, 2025

Shuningdek, eksport qiluvchi kichik biznes subyektlari uchun elektron logistika, onlayn marketing va raqamli 
to‘lov tizimlaridan foydalanish bo‘yicha amaliy ko‘nikmalarni oshirish muhim ahamiyat kasb etadi. Hududlarda 
internet infratuzilmasini rivojlantirish, zamonaviy AKT vositalaridan foydalanish imkoniyatlarini kengaytirish va 
eksportga yo‘naltirilgan raqamli xizmatlarni joriy etish ushbu yo‘nalishdagi samaradorlikni yanada oshiradi.

Kelgusida kichik biznes subyektlarini xalqaro elektron savdo maydonchalari bilan bog‘lash, eksport 
faoliyatini monitoring qilishning raqamli tizimlarini joriy etish hamda investitsiyalarni eksportga yo‘naltirilgan 
innovatsion loyihalarga jalb etish orqali Qoraqalpog‘iston Respublikasining eksport salohiyatini yanada oshirish 
mumkin.

